
Protokol zgromaźiny cłonkow 2022
Protokoll der Mitgliederversammlung 2022

Serbske wósadne zmakanišćo na W. Rathenauowej droze 16 w Chmjelowje 
19.11.2022, zeger 2 do 5

Pśibytne: glej lisćina pśibytnych w dodanku

0. Nabóžnina w Zinzendorfowej cerkwi | Andacht (faraŕka Katharina Huglarjowa)

1. Wótwórjenje zgromaźiny, zwěsćenje wopšawnosći wobzamknjenja
 Eröffnung der Versammlung, Feststellung der Beschlussfähigkeit
 (pśedsedaŕ dr. Hartmut S. Leipner)

11 wót 41 cłonkow (26 %) jo pśibytnych. Z tym jo zgromaźina cłonkow do wobzamknjenja 
wopšawnjona. Pśibytne su teke dwa gósća.

2. Wobzamknjenje dnjownego pórěda + protokola dnja 27.11.2021
 Beschluss der Tagesordnung

Wobzamknjeni ZC 2022-11-19/1 a  ZC 2022-11-19/2
Zgromaźina cłonkow wobzamknjo dnjowny pórěd a protokol dnja 27.11.2021 jadnogłosnje 
(11:0:0).

3. Rozpšawa pśedsedaŕstwa
 Bericht des Vorstandes (dr. Hartmut S. Leipner)

Pśedsedaŕ dr. Hartmut S. Leipner dajo rozpšawu pśedsedaŕstwa (glej w dodanku rozpšawu a pisnu 
nimsku rozpšawu Spěchowańskego towaristwa za serbsku rěc w cerkwi z. t. a źěłoweje kupki 
Serbska namša).

4. Financna rozpšawa lětowu 2021 a 2022
Finanzbericht (Frank Matijašk)

Pókładnik Frank Matijašk prezentěrujo pśeglěd financow STSRC za lěśe 2021 a 2022 (glej dodank). 
Nowa knigływjednica se pśedstajijo. Eksterne pśespytowanje financow za lěto 2021 wót kněni 
Kornelia Schwebel z Picnja jo dopórucyło wulichowanje pśedsedaŕstwa.

5. Diskusija rozpšawowu 
Aussprache zu den Berichten

Śěžyšćo diskusije stej pśistawka k rozpšawje pśedsedaŕstwa wót boka serbskeju dušepastyrjowu 
Katharina Huglarjowa z Dešna a Ingolfa Kśenki z Janšojc. Za jeju pisnej rozpšawje se pokažo na 
rozpšawu cełeje Serbskeje wósady, kenž buźo pśedlažaś w interneśe (www.serby-ekbo.de) wót 
zachopjeńka lěta 2023.

6. Wobzamknjenje dokóńcenja financnego lěta 2021
Beschluss des Abschlusses des Finanzjahres 2021

Wobzamknjenje ZC 2022-11-19/3
Zgromaźina cłonkow Spěchowańskego towaristwa za serbsku rěc w cerkwi z. t. wobzamknjo 
jadnogłosnje (11:0:0) dokóńcenje financnego lěta 2021 z pśedpołožoneju rozpšawu pókładnika a 
za eksternym pśespytowanim financow a wulichujo pśedsedaŕstwo.

7. Pśedłoga k wobzamknjenju: cesne cłonkojstwo, diskusija a wótgłosowanje
Beschlussvorlage: Ehrenmitgliedschaft, Diskussion und Abstimmung

Wobzamknjenje ZC 2022-11-19/4
Zgromaźina cłonkow Spěchowańskego towaristwa za serbsku rěc w cerkwi z. t. wobzamknjo 
jadnogłosnje (11:0:0), wumjeniś fararja n. w. Helmuta Hupaca a fararja n. w. Dietera Schütta za 
cesnej cłonka towaristwa. Płaśenje cłonkojskego pśinoska se jima wopušćijo.

8. Diskusija pśedewześow lěta 2023 
Diskussion von Vorhaben 2023

Na wšake planowanja namšow se pokažo: Na pś. na namšu na zachopjeńku nowego lěta w Žylowje
z ukrainskeju spiwaŕku, na nabóžninu 03.09.2023 ku góźbje narodnego dnja Bogumiła Šwjele a na 
serbsko-nimsku muzikalisku namšu k pócesćenjeju Mata a Hajna Riza 04.09. 2023 z. 9 w Strjažowje. 
Faraŕ Ingolf Kśenka dajo swóju rozžognowańsku namšu ako serbski dušepastyŕ 19.08.2023 z. 2
pód gołym njebjom na spomnjeśu wótbagrowanych jsow a kšomje jamy pla Liškowa/Tšawnicy. 
Gódownu namšu lěta 2023 pśewzejo faraŕ Tobias Pawoł Jachmann z Baršća. W lěśe 2023 se swěśi 
100 lět drjenojskich zwónow. Zgromaźina cłonkow se wugronijo za serbsko–nimsku namšu ku tej 
góźbje. Serbska wósada planujo, kontakty z ewangelsko–augsburgskeju wósadu w Zelenej Górje 
nawězaś a wulět z busom abo ze śěgom tam w nalěśe zorganizěrowaś. To jo wiźone ako dobre 
pśigótowanje na pódzajtšnoeuropske dny zmakanja kśesćijanow 07.–09.06.2024 we Frankfurśe. 
W lěśe 2023 zachopijo ako nowy wikar w Dešnje Jakob Simon, kenž se wjelgin za serbske 
nastupnosći zajmujo. 
Dalšny źěl diskusije se wěnujo publicistiskemu źěłoju towaristwa. W lěśe 2023 se skóńcyjo 
zestajenje dolnoserbskeje agendy. Dlejša diskusija se wuwija wokoło planowanych bjatowaŕskich 
knigłow za źiśi. Cłonki se zjadnaju knigły wudaś we dwěma wariantoma: 1. za młodšych źiśi 
z tradicionalnymi, ludowymi módlitwami a 2. za staršych źiśi z tekstami profesorki B. Städler-Mach 
z Barlinja, kenž se pśigótujo w nimskej, dolnoserbskej a pólskej rěcy. Zastupny pśedsedaŕ Werner 
Měškank naraźijo, dalšne rěcy (górnoserbsku rěc, slěpjańšćinu a snaź teke češćinu) zapśimjeś a 
naraźijo wobzamknjenje zgromaźiny:

Wobzamknjenje ZC 2022-11-19/5
Bjatowaŕske knigły za staršych źiśi z tekstami prof. B. Städler-Mach se pśigótujo we wěcejrěcnem 
wudaśu z 5…6 rěcami.
Zgromaźina we wótgłosowanim naraźenje wótpokazujo (1:4:6 – za:pśeśiwo:zdźaržanje głosa1).

9. Skóńcne słowo pśedsedarja
Schlusswort des Vorsitzenden

Zgromaźina cłonkow STSRC dnja 19.11.2022 ze skóńcyjo ze skóńcny słowom pśedsedarja. Wón 
pokažo na to, až wšykne pódłožki zgromaźiny se namakajo na internetnem boce Serbskeje wósady 
www.serby-ekbo.de.

1 Wuslědk wótgłosowanje jo se aktualizěrował pśeśiwo spócetnemu wudaśeju.

pśedsedaŕ

